
     С. Сейфуллин атындағы Қазақ агротехникалық университеті профессорлық-оқытушылық құрамының  Қазақстан Республикасының Тұңғыш Президенті – Ұлт көшбасшысы Нұрсұлтан Назарбаевтың өкілеттігін  ұзарту жөніндегі референдум өткізуді қолдау туралы үндеуі 

     Астанадағы байырғы оқу ордасы – С.Сейфуллин атындағы Қазақ  агротехникалық университетінің профессорлық-оқытушылық құрамы Тұңғыш Президент – Ұлт көшбасшысы Нұрсұлтан Назарбаевтың өкілеттігін 2020 жылдың 6 желтоқсанына дейін ұзарту жөніндегі референдум өткізу туралы бастаманы толықтай қолдайды. 
     Біздің университет ешқашан мызғымастай көрінген қауқарлы держава құлағаннан кейін елімізбен бірге және Ел Тәуелсіздігінің алғашқы жылдарында күрделі кезендерді бастан кешірді. 

     Өткенге барлау жасағанда, мемлекетіміз қандай батыл қадамға барғанын аңғаруға болады. 

     Осынау ғажайыптарға қалай қол жеткіздік, қиындықтан қалай шықтық деген сан сауалдарды тізбектей келгенде, осындай алмағайып кезеңде билік тізгінін ұстаған адамның тегін еместігіне көз жеткізе түсесіз. Тіпті КСРО күйреген жылдары Н.Назарбаев шиеленісті кезеңнен жол тапқан одақтық республикалардағы алғашқы жалғыз көшбастаушы болды, осы салиқалылығы жас мемлекетіміздің қалыптасуына үлкен рөл атқарып, елімізді әлем алдында мойындатты, абыройын асқақтатып, мерейін тасытты. 

     Бізді, ғылым саласының адамдарын, аяқ астынан емес, әбден сүзгіден өтіп сараланған әрі шынайылығын дәлелдеген нақты іс-жоспарлы бей-жай қалдырмады, ең бастысы сол, бұл іс-әрекеттің дұрыстығына бәріміздің көзіміз жетті. 

     Осы жылдар бойы біз Президентіміздің, шынайы Ұлт көшбасшысы Нұрсұлтан Назарбаевтың сарабдал шешімдері  мен ауқымды жоспарларын іске асырумен келдік, іске асырып та жатырмыз. 

     Бүгінгі күні біз университетіміздің даму бағдарламасын еліміздің 2020 жылғы дейінгі даму стратегиясымен салыстырамыз және еліміздің жеделдетілген  индустриялды- инновациялық дамуы шеңберіндегі білімді дамыту бағдарламасын жүзеге асыруға үлесімізді қосамыз. Тәуелсіздіктің алғашқы күндерінен бастап, экономиканың аграрлық секторы Елбасының назарынан тыс қалмай келе жатқаны біз үшін аса маңызды.Аграрлық сала мамандарының алдында еліміздің азық-түлік қауіпсіздігін сақтауға қол жеткізу міндеті қойылды. Мұны біз өзімізге тікелей жүктелген міндет деп түсінеміз және мақсатымызға жетуге бар күш-жігерімізді саламыз. Осы бағдарламалардың орындалуын біз Ұлт көшбасшысы, әлемдік деңгейдегі мемлекеттік қайраткердің есімімен байланыстырамыз. Сондықтан университетіміздің профессорлық-оқытушылық құрамы референдум өткізу бастамасын қолдап қана қоймай, Мемлекет басшысына миллиондаған отандастарымыздың өтінішін жерге қалдырмауды сұрайды. 

